
1

koalicijazamostar.ba

Programske smjernice za 
mandatni period 2024 – 2028. 

godine u Gradu Mostaru



2

koalicijazamostar.ba

Poštovani sugrađani,

Koalicija za Mostar kao najorganizovaniji i najsnažniji 
probosanskohercegovački politički subjekt u Gradu Mostaru 6. 
oktobra na lokalnim izborima za Gradsko vijeće Grada Mostara 
nastupa sa jednim imperativnim ciljem i vizijom: da se osigura 
dovoljan broj vijećnika u Gradskom vijeću koji bi izabrali 
kandidata Koalicije za Mostar za gradonačelnika Grada Mostara ili 
kandidata druge dvije probosanskohercegovačke koalicije ukoliko 
njihov rezultat bude bolji od rezultata Koalicije za Mostar. 

Grad Mostar je paradigma Bosne i Hercegovine i na njemu 
probosanskohercegovačke političke snage trebaju pokazati 
jedinstvo i zajedništvo. U Mostaru ove snage ne smiju da padnu, 

Alis Čolaković, predstavnik 
Koalicije za Mostar 
(SDA-BPS-BH ZELENI)

posustanu ili izdaju. Tačka zajedništva i našeg udruživanja je izbor 
gradonačelnika Grada Mostara - gradonačelnika za sve građane 
iz reda ovih snaga koji okuplja ljude i predano gradi i razvija 
Mostar na svakom njegovom dijelu. Neizbor gradonačelnika 
iz reda ovih političkih snaga za nas je crvena linija koju 
probosanskohercegovačke političke i društvene strukture sebi ne 
smiju dopustiti.

Našu ozbiljnost i iskrenost u ovom političkom i društvenom 
cilju dokazali smo prilikom formiranja  listi za pojedina gradska 
područja, gdje smo zajedno sa druga dva probosanskohercegovačka 
bloka napravili konsenzus u nastupu, a sve s ciljem kako bi zajedno 
došli do pozicije gradonačelnika Grada Mostara. 

Uz veliki broj pozitivnih stvari koje su urađene u protekle 
četiri godine, što je i vidljivo, ima i stvari za koje smo se zalagali 
u prethodnom mandatnom periodu, ali ih nismo uradili. 
Analizirajući iste, utvrdili smo da iz objektivnih, ali i subjektivnih 
razloga, ključno je što nismo imali poziciju gradonačelnika.

Da bismo mogli ispuniti obećano, nephodno je imati poziciju 
gradonačelnika, jer je ta pozicija jedina izvršna i konkretna vlast 
u Gradu Mostaru. Ukoliko probosanskohercegovačke stranke 
nakon izbora 6. oktobra budu imale poziciju gradonačelnika moći 
ćemo se izboriti  za ravnopravan status svakog stanovnika Mostara 
i  svakog njegovog dijela.  Također, otklonit će se opstrukcije u 
provođenju odluka Gradskog vijeća vezano za izradu regulacionog 
plana Centralne zone, te zastoji na projektu Interkulturnog centra 
Mevlana. Partizansko spomen obilježje će dobiti svu iskrenu 
i potrebnu pažnju Gradske uprave kao mjesto od historijskog 
značaja za Mostar. Liska harem neće biti predmetom sporenja i bit 
će odgovarajuće zaštićen kao mjesto spomen obilježja i harem  koji 
svjedoči istinu o događajima iz perioda agresije na Mostar. Učinit 
ćemo Gradsku upravu efikasnijom, te obezbijediti ravnopravan 
odnos iste prema svim građanima, investitorima, privrednicima i 
obrtnicima.

Popravit ćemo ugled i percepciju Mostara kao otvorenog i 
kosmopolitskog bosanskohercegovačkog grada u kome nema 
dominacije bilo kojeg od naroda. Trebamo gradonačelnika 
Mostara za sve građane kao što je prof.dr. Đani Rahimić - čovjek 
pregaoc i vizionar. 

Gradonačelnik svjestan specifičnosti Mostara koji vodi grad ka 
ekonomskoj i komunalnoj revitalizaciji bez pristrasnosti i s ciljem 
jačanja kolektivnog identiteta kao građana Mostara. Onaj koji zna 
od zapuštene stvarnosti napraviti nove vrijednosti za Mostar.

Koalicija za Mostar ima jasne i konkretne javne politike i mjere 
i predstavlja Vam 5 politika koje će omogućiti da Grad Mostar 
bude grad dobrog življenja.

Na lokalnim izborima 6. oktobra vi birate kakav grad želite 
naredne 4 godine. Mostar treba novu razvojnu perspektivu. Mi 
imamo plan i imamo čovjeka koji to može uraditi, ali nam je 
potrebna Vaša pomoć, Vaš odziv na izbore i Vaš glas za Koaliciju 
za Mostar.

1.	 KOMUNALNE DJELATNOSTI
U protekle četiri godine napravljen je značajan iskorak u upravljanju 
javnim gradskim preduzećima koje obavljaju komunalne 
djelatnosti – gradski prevoz, vodoopskrba, zbrinjavanje otpada 
i regulacija mirujućeg saobraćaja.  Kao posljedica toga vidljiv je 
efekat u svakodnevnici. 

Nakon 18 godina je ostvaren cilj formiranja jednog komunalnog 
preduzeća. To nije samo prosto ujedinjenje tri privredna društva 
u jedno, nego mustra kako ovaj grad može funkcionisati kao 
jedinstven grad, grad jednakih ljudi.

Ali je i činjenica da može bolje, puno bolje, i mi u Koaliciji za 
Mostar smo svjesni toga.

Pitanje rješavanja deponije Uborak je nulti prioritet za Koaliciju 
za Mostar.

I upravo zbog te svijesti ne želimo stati nego nastavljamo raditi i 
predlagati mjere i ideje da bi usluge komunalnih djelatnosti našim 
sugrađanima podigli na viši nivo.

Mjere koje treba preduzeti kako bi se komunalne usluge našim 
sugrađanima podigle na viši nivo su:

•	 Nastavak kvalitetnijeg i efikasnijeg organizovanja javnih 
komunalnih preduzeća,

•	 On-line dostupnost svih informacija za stanovništvo, 
podnošenje zahtjeva, prijavljivanja nepravilnosti, ostvarivanje 
prava stanovništva…

•	 Uvođenje digitalne kartice za korisnike u cilju objedinjavanja 
svih vrsta komunalnih usluga i osiguranja određenih 
pogodnosti – javni prevoz, parking…,

•	 Uspostavljanje zajedničke redarske i ophodarske službe za sva 
gradska javna preduzeća koja pružaju komunalne usluge,

•	 Uvođenje sistema odvajanja otpada na mjestima nastanka 
- u domaćinstvima,

•	 Pojednostaviti radnje unutar Gradske uprave kako bi 
isplata prema komunalnim gradskim preduzećima za 
njihove izvršene usluge bila brža, što omogućuje efikasniji 
rad komunalnih preduzeća,

•	 Iznalaziti rješenja za povećanje broja parking mjesta kako 
bi se rješavali problemi mirujućeg saobraćaja,

•	 Unapređenje postojeće i izgradnja nove kanalizacione 
mreže,

•	 Povećanje kvaliteta ponude javnog gradskog prevoza.

2.	 LOKALNI EKONOMSKI RAZVOJ
Iako je ekonomski razvoj jedinica lokalne samouprave u direktnoj 
zavisnosti od makroekonomske politike viših nivoa vlasti, ipak 
ima dovoljno prostora da se ispravnim politikama i kvalitetnim 
mjerama u samim jedinicama lokalne samouprave generišu mnoge 
ekonomske aktivnosti, što za rezultat mogu imati privlačenje 
investicija i kreiranje novih radnih mjesta. 

Kako bi došlo do ekonomskog napretka u Gradu Mostaru, 
Koalicija za Mostar će se zalagati za:

•	 Razvoj poslovne poduzetničke infrastrukture, 
•	 Osiguranje ONE stop shop servisa za investitore,
•	 Izradu vodiča za investitore sa informacijama o 

mogućnosti za investiranje i informacijama o potrebnim 
dozvolama, saglasnostima itd.,

•	 Uspostavljanje on-line registracije u najvećoj mogućoj 
mjeri,

•	 Uvođenje poticajnih mjera za pokretanje i razvoj malog 
i srednjeg poduzetništva – podrška mladim, ženama i 
boračkim kategorijama,

•	 Institucionalno uspostavljanje poslovnih veza sa 
dijasporom,

•	 Stvaranje uslova da Mostar postane poželjna destinacija za 
digitalne nomade,

•	 Jačanje službe u Gradskoj upravi za pisanje projekata, 
apliciranje i implementaciju projekata za fondove 
Evropske unije u svrhu većeg povlačenja finansijskih 
sredstava, 

•	 Nastavak ulaganja u Aerodrom Mostar sa ciljem da isti 
postane finansijski samodrživo gradsko javno preduzeće.

S obzirom da Grad Mostar sve više postaje sinonim za turizam 
u Bosni i Hercegovini, Koalicija za Mostar će posebnu pažnju 
kroz svoje djelovanje posvetiti daljnjem razvoju i kvalitativnom 
unapređenju turizma, te predlagati:

•	 Izradu Master plana za razvoj turizma Grada Mostara, 
sa primarnim ciljem podizanja postojećih turističkih 
kapaciteta  i proizvoda na viši nivo koji bi zadržavali goste 
veći broj dana u Mostaru, 

•	 Insistirati kod viših nivoa vlasti za proglašenje lokaliteta 
Rujišta zaštićenom zonom (park prirode),

•	 Uvođenje više reda u turističkom business-u u cilju 
smanjenja sive ekonomije odnosno olakšavanja poslovanja 
poduzetnicima i obrtnicima koji u sferi turizma rade 
legalno,

•	 Stručno ojačavanje službe u Gradskoj upravi koja se bavi 
pitanjem turizma kako bi Grad Mostar još kvalitetnije 
izvršavao poslove u oblasti stvaranja boljih uslova za razvoj 
turizma,

•	 Nastavak kapacitiranja i osnaživanja Turističke zajednice 
Grada Mostara kako bi što kvalitetnije mogla vršiti 
promociju Grada Mostara u BiH i inostranstvu kao 
poželjne turističke destinacije,

•	 Proglasiti određene zone Grada Mostara primarno 
turističkim zonama i u tim zonama osigurati prioritetno 
izvršenje komunalnih usluga u jeku turističke sezone.

3.	 SPORT, MLADI I PORODICA
Poboljšanje demografskih trendova i cjelokupni društveni 
napredak je moguć samo ukoliko mladi ostaju u svom Mostaru 
i zasnuju porodicu. Da bi se usporili i u konačnici zaustavili 
negativni trendovi odlaska mladih neophodno je napraviti 
pretpostavke i osigurati uslove mladima da budu važan dio 
društvene zajednice.

U tom smislu, Koalicija za Mostar planira poduzimati konkretne 
mjere:

•	 Uvođenje poticajnih mjera za pokretanje poduzetništva 
mladih uz pomoć grantova i subvencija,

•	 Osnovati savjetnički centar za pomoć mladim pri 
osnivanju poduzetničkog business-a,

•	 Osiguranje svake vrste pomoći mladim sa invaliditetom,
•	 Olakšavanje stambenog zbrinjavanja mladih porodica,
•	 Još snažniju podršku školovanju mladih na svim nivoima,
•	 Blagovremeno otkrivanje mladih sportskih talenata i 

ulaganje u njihov sportski razvoj, posebno u individualnim 
sportovima,

•	 Nastavak izgradnje sportske infrastrukture,
•	 Podrška školama sporta za što masovnije okretanje 

najmlađih uzrasta ispravnom pogledu na budućnost,
•	 Jačati vladavinu prava kako bi mladi imali vjeru u svoju 

budućnost u svom Mostaru.

4.	 ODGOJ, OBRAZOVANJE I KULTURA
•	
•	 Obrazovanje kao i ostanak mladih obrazovanih ljudi je 

jedina garancija prosperiteta jedinice lokalne samouprave 
pa tako i Mostara. U tom smislu, Mostar kao univerzitetski 
centar regije ima komparativnu prednost u odnosu na 
druge jedinice lokalne samouprave. 

•	 Koalicija za Mostar u svom postizbornom djelovanju će 
insistirati na:

•	 Jednakim uslovima za odgoj i obrazovanje svakog djeteta 
na području cijelog Grada Mostara,

•	 Stimulisanju povećanja smještajnih kapaciteta 
predškolskog odgoja (vrtići),

•	 Poboljšanju uslova u školskim objektima za nastavni 
proces,

•	 Uvođenju novih tehnologija u procesu izvođenja nastave,
•	 Stimulisati upis deficitarnih zanimanja,
•	 Povezivanje srednjih škola sa poslodavcima u cilju 

unapređenja nastavnih programa i osiguravanju učeničke 
prakse,

•	 Obogaćivanju vannastavnih aktivnosti u školama,
•	 Energetskom utopljavanju školskih objekata koji do sada 

nisu obuhvaćeni projektima utopljavanja,
•	 Iznalaženju rješenja za uvođenje što većeg broja 

produženih boravaka u školama,
•	 Povećanju finansijskih sredstava koja se u Budžetu 

izdvajaju za ustanove kulture čiji je osnivač Grad Mostar,
•	 Dodatno kvalitativno osnaživanje organizacija kulturnih 

manifestacija u Gradu Mostaru.
•	 Usvojiti listu kulturnih sadržaja od interesa za grad.

5.	 LOKALNA UPRAVA I 
PRILAGOĐAVANJE EU 
NORMAMA

Bosna i Hercegovina je kandidat za članstvo u EU, te kao takva, 
ima potrebu, zbog svojih građana, a i obavezu, zbog ispunjenja 
uslova pristupanja EU, svoj pravni okvir prilagođavati evropskim 
standardima. To znači temeljite reforme javne uprave, koje neće 
zaobići ni Gradsku upravu Grada Mostara.

U skladu sa ciljnim reformama neophodno je konačno usvajanje 
Statuta Grada Mostara u kojem stanovnici Mostara imaju priliku 
učestvovati u odlučivanju i putem organa mjesnih zajednica, te 
kroz osnaživanje gradskih područja kao dijela snažne i efikasne 
lokalne uprave.

Reforme će nužno uključivati digitalizaciju i standardizaciju i viši 
stepen e-uprave.

Koalicija za Mostar prepoznaje te neophodnosti i zalagat će se za:

•	 Standardizaciju administrativnih procesa, rokova i cijena 
usluga, troškova rada uprave i njene brojnosti,

•	 Razvoj i viši stepen primjene elektronskih rješenja u upravi 
(dokument - management sistem, e-ovjera, e-dozvole, 
elektronski potpis, e-arhiv…),

•	 Uvezivanje svih gradskih institucija najsavremenijom 
optičkom mrežom u cilju efikasnijeg funkcionisanja,

•	 Punu podršku procesu harmonizacije (usklađivanje podataka 
katastra i gruntovnice),

•	 Primjenu modela benchmarkinga na nivou jedinica lokalne 
samouprave,

•	 Uvođenje sistema mjerenja i upravljanja zadovoljstvom 
korisnika usluga Gradske uprave Grada Mostara.

MOSTAR
ZA SVE

“Gradonačelnik za sve građane Mostara”
Kandidat za gradonačelnika Grada Mostara
Đani Rahimić


